
Ta'lim innovatsiyasi va integratsiyasi 

    https://journalss.org                                                                           59-son_4-to’plam_Dekabr -2025 

 
223 

ISSN:3030-3621 

PAXTA MASHINALARI ISHCHI ORGANLARI UCHUN ISHLAB 

CHIQILGAN KOMPOZITSION POLIPROPILEN POLIMER 

MATERIALLARDAN DETALLAR TAYYORLASH 

 

Abdukaxxarov Abduaziz Abdulazizxon o‘g‘li 

Olmaliq davlat texnika instituti katta o‘qituvchisi 

Turdaliyev Shoxrux Nurali oʻgʻli 

Jo‘rabekov Nurlibek Ilyosbek o‘g‘li  

Olmaliq davlat texnika instituti talabalari 

 

Annotatsiya 

Ushbu maqolada kompozitsion polipropilen materiallar va ulardan 

tayyorlanadigan detallarni olish jarayonini ko‘rib chiqilgan bo`lib bunda AIKPM-1 va 

AIKPM-2 dan tajriba namunalari va detallarning kichik partiyalarini tayyorlashda 

KPM ni qayta ishlashning optimal rejimini tanlash masalasi ko`rib chiqlgan. 

Kalit so`zlar: polipropilen materiallar, AIKPM-1, KPM, kompozitsion 

polipropilen. 

 

Polimer kompozitsion materiallardan tayyorlangan detallar tolali massa bilan 

ishqalanish ta’sirida ishlaydigan turli xil mashina va mexanizmlarning ishchi 

organlarining ajralmas qismiga aylandi. Ishlab chiqilgan ishqalanishga qarshi va 

ishqalanishga qarshi-yeyilishga chidamli kompozitsion polimer materiallar(KPM)ning 

keng assortimenti belgilangan fizik-mexanik va ishqalanishga bardoshlilik 

xususiyatlariga ega bo‘lgan detallarni ishlab chiqarish imkonini beradi [1].  

Biroq AIKPM-1 va AIKPM-2 dan tajriba namunalari va detallarning kichik 

partiyalarini tayyorlashda KPM ni qayta ishlashning optimal rejimini tanlash masalasi 

muqarrar ravishda paydo bo‘ladi. Bu ham texnologik, ham texnik-iqtisodiy sabablar 

bilan bog‘liq. KPMni qayta ishlash usulini tanlashda asosiy parametrlar ularning fizik-

mexanik va reologik xususiyatlari hisoblanadi, chunki bular materiallarni u yoki bu 

usulda qayta ishlash imkoniyatini belgilaydi [3]. 

Shu munosabat bilan, biz bosim ostida quyish usuli bilan qayta ishlanadigan 

termoplastik polimerlar asosidagi KPMdan tajriba namunalari va kichik partiyali 

detallar tayyorlashning moslashuvchan texnologiyasini hamda ularni olishning 

texnologik reglamentini ishlab chiqdik. 

1-rasmda paxta mashinalarining ishchi organlari uchun kompozitsion polimer 

materiallar olish va ulardan detallar quyish uchun ishlab chiqilgan texnologik liniya 

tasvirlangan. 

1 - polimer granulalari uchun sig‘im; 2 - kukun to‘ldirgichlar uchun sig‘im; 3, 

4, 7, 8, 12 - dozatorlar (tarozi o‘lchagich); 5 - maydalagich;  6 - aralashtirgich; 9 - 

isitgichli ekstruzion aralashtirgich; 10 - qadoqlash idishi; 11 - maydalagich; 13 - 

quyish mashinasi; 14 - press-qolip; 15 - tayyor mahsulotlar uchun aravacha 

1-rasm. Mashina va mexanizmlarning ishchi qismlari uchun kompozitsion 

polipropilen polimer materiallar va ulardan tayyorlanadigan detallarni olish 

texnologik liniyasi 

 

Texnologik liniyada asosan bunday maqsadlar uchun an’anaviy qo‘llaniladigan 

uskunalar (aralashtirgich, mexanoaktivator, maydalagich, quyish mashinasi) 

ishlatiladi.  Bunda nafaqat detallarning tajriba namunalarini, balki kichik partiyalarini 

ham tayyorlash imkoniyati saqlanib qoladi. 

Shakl beruvchi jihozning (press-forma) konstruksiyasi loyihalash va 

tayyorlashda sodda bo‘lib, uni ishlab chiqarish uchun katta mablag‘ talab qilinmaydi. 

Bu jihozni qisqa muddatda ishga tushirish va mahsulot tannarxini sezilarli darajada 

pasaytirish imkonini beradi. 

Ko‘chma paxta yuklagichining ishchi organi uchun kompozitsion polimer 

materiallar olish va ulardan detallar tayyorlash texnologik jarayonining bosqichlari 

bo‘yicha ishlab chiqilgan texnologik liniyaning imkoniyatlarini ko‘rsatib o‘tamiz. 

Bunda kompozitsion polimer materialni ishlab chiqarish texnologik jarayoni uzluksiz 

sxema asosida amalga oshiriladi [2]. 

Kompozitsion polipropilen materiallar va ulardan tayyorlanadigan detallarni 

olish jarayonini ko‘rib chiqamiz. Uzluksiz jarayonda granula-polimer (bog‘lovchi) va 

to‘ldiruvchilar 1 va 2 sig‘imlardan 3 va 4 dozatorlarga (tortish o‘lchagichlariga) 

uzatiladi. U yerda aralashmaning dastlabki komponentlari ma’lum nisbatda 

dozalanadi, so‘ngra dozatorlardan granula-polimer 5-maydalagichga, to‘ldiruvchilar 

esa 6-aralashtirgichga yo‘naltiriladi.  Keyin maydalangan polimer va aralashtirilgan 

to‘ldiruvchilar bir vaqtning o‘zida 8 va 9 dozatorlar orqali 11-isitgichli ekstruzion 

aralashtirgichga yuboriladi. Bunda aralashtirish jarayoni aralashma komponentlarini 

403-512 K haroratda qizdirish bilan bir vaqtda amalga oshiriladi. Aralashma 

komponentlarini aralashtirish vaqti aralashma tarkibiga qarab 5-10 daqiqani tashkil 

etadi. 

Ko‘p hollarda aralashtirishda turli zarrachalar va havoning aralashmaga 

tushishidan saqlanish maqsadga muvofiq, chunki ularning mavjudligi kompozitsiya 

mustahkamligining pasayishiga olib keladi. 11-ekstruzion aralashtirgichdan olingan 

tabletka ko‘rinishidagi kompozitsiya aralashmasi 12-qadoqlash kamerasiga uzatiladi 

yoki darhol 14-dozator orqali 15-quyish mashinasi bunkeriga yuklanadi. 

